
Vireshvara Stuti - 1

வீரேஶ்வரஸ்துதி: - 1

॥ வீரேஶ்வரஸ்துதி: - 1 - கௌ³ரீமநோரமணப⁴ஜநஸ்தோத்ரம் ॥
மந்மாநஸம் ப⁴வ ப⁴வச்சரணார்சநாய தாவத்ப்ரஸூநமித³மஸ்து ஶரீரமஸ்ய ।
தூ⁴பாய நித்யமஸவோऽப்யுபஹாரயோக்³யா:சக்ஷூம்ஷிதீ³பகலிகாப²லதாம் ப்ரயாந்து
॥ 1॥
யத்³யந்மதீ³யமநக⁴ம் வஸு சந்த்³ரமௌலே தத்தத்தவைவ பத³பூஜநயோக்³யமஸ்து ।
ஸ்வாமிந் த்ரிநேத்ர மம கா³த்ரமித³ம் பவித்ரம் லிங்கா³ர்சநாய ப⁴க³வந்நநுகூலமஸ்து
॥ 2॥
தீ⁴ரைஸ்ஸஹாரஸுகுமாரகுமாரதா³ரை:ஸாகம் நிராகுலமுமாரமணார்சநேந ।
காலம் நயாமி விமலை:கமலாவிலாஸை:ஶ்ரீகாலகால ஸகலை:ஸகலைரலம் மே ॥ 3॥
ஜந்மாநி ஸந்துஶதஶோऽத²ஸஹஸ்ரஶோ வா கிம் தாவதாऽபி யதி³ப⁴க்திருமாஸஹாயே
।
த⁴ந்யாநி தாநி ஸகலாநி ததே³தி மந்யே த⁴ந்யம் த்ரிலோசநக்ரு’பைகவிதா⁴நபூ⁴தம் ॥
4॥
மத்ப்ரார்த²நீயமித³மேவ ப⁴வத்பதா³ப்³ஜப⁴க்திர்ப⁴வத்பாத³ஸரோருஹபூஜநாய ।
தேநைவ மே ஸகலஸித்³தி⁴பரம்பரா ஸ்யாத் ஏதாவதே³வ மம தே³யமபி த்வயாபி ॥ 5॥
ப⁴க்திர்ப⁴வே ப்ரதிப⁴வேऽபி விரக்திரர்தே² ஶக்திர்கி³ரீஶநக³மநேऽநுரக்தி: ।
லிங்கா³ர்சநே ரதிரநங்க³ஹரே ப்ரவ்ரு’த்தி: பி³ல்வார்சநே மதிருமேஶகதா²ஸு மே
ஸ்யாத் ॥ 6॥
அத்³யாவதி⁴ ப்ரலயகாலமஹாவஸாநபர்யந்தமந்தகரிபுத்ரிபுராந்தகாக்²யா ।
ந்ரு’த்யம் கரோது ரஸநாருசிராங்க³ணே மே ஶ்ரீஶூலபாணிசரணே கரவாணி வாணீம் ॥
7॥
யாகை³ரலம் ஸகலயோக³குலைரலம் மே தா³நைரலம் பரிமலை: கமலாவிலாஸை: ।
அந்யைஶ்ச த⁴ர்மநிகரை:ஸுகரைரபாரே கௌ³ரீமநோரமண தே சரணௌ ப⁴ஜாமி ॥
8॥

பா⁴க்³யைரலம் ப³ஹுவிதை⁴ர்நிதி⁴கோடிபி⁴ர்வா மாதங்க³கோடிபி⁴ரலம் கமலாவிலாஸை:

।
கோ³கோடிகோடிபி⁴ரலம் மஹிஷீகுலைர்வா கௌ³ரீமநோரமண தே சரணௌ ப⁴ஜாமி ॥
9॥
க³ர்பே⁴ऽர்ப⁴கத்வஸமயேऽபி விவேகஶூந்ய: த்வத்பாத³பத்³மவிமுக:² குமுக:² கடோ²ர:
।
தத்தாவதீ³ஶக்ரு’பயா ந புநர்மமாஸ்து கௌ³ரீமநோரமண தே சரணௌ ப⁴ஜாமி ॥
10॥
பௌக³ண்ட³மண்டி³ததநுவ்யஸநப்ரஹர்ஷவர்ஷாபி⁴யோக³மபி⁴போ⁴க³மபி ப்ரபத்³ய ।
ப⁴க்த்யா ஸ்ம்ரு’தோऽபி ப⁴க³வந் ந மயா ஜடே³ந கௌ³ரீமநோரமண தே சரணௌ
ப⁴ஜாமி ॥ 11॥
ஸோந்மாத³யௌவநவநோபஹதேந தேந நாராதி⁴தோऽஸி ந மநாக³பி கீர்திதோऽஸி ।
தத்தாவதீ³ஶ்வர புநர்ந மமாஸ்து மாஸ்து கௌ³ரீமநோரமண தே சரணௌ ப⁴ஜாமி ॥
12॥
நாரீமநோஹரவிஹாரபராபி⁴பூ⁴தசித்தேந தாவத³ஸக்ரு’ந்ந நமஸ்க்ரு’தோऽஸி ।
தந்மாஸ்து மாஸ்து ஹர மாஸ்து கதா³பி மாஸ்து கௌ³ரீமநோரமண தே சரணௌ
ப⁴ஜாமி ॥ 13॥
வித்தார்ஜநாய ப³ஹுதே³ஶவிநாஶதோ³ஷவ்யாபாரபூரிததநுர்ந ததா³ கதா³ऽபி ।
அப்⁴யர்சிதோऽபி ஹி மயா தத³பாஸ்யமேவ கௌ³ரீமநோரமண தே சரணௌ ப⁴ஜாமி
॥ 14॥
தா³ரோருஹாரபரிஹாரவிஹாரகாரகாராநுகாரகரணேந வயோऽபி நீதம் ।
தேநாலமேவ ஹரஹாரப⁴யாபஹாரம் கௌ³ரீமநோரமண தே சரணௌ ப⁴ஜாமி ॥ 15॥
ஹாரப்ரவீரபரமாத³ரதோ ஹராரம் ஹாரம் ஸஹாரமநுவாரமபி ஸ்மராமி ।
நாத்³யாபி ஹாரசிரஸங்க³திராவிராஸீத் கௌ³ரீமநோரமண தே சரணௌ ப⁴ஜாமி ॥
16॥
மாரோபகாரகஶரப்ரவரப்ரஹாரஸம்ஹாரபீ⁴ருத³ருணீசரணோபகா⁴தை: ।
நீதம் தி³நம் ப்ரதிதி³நம் ஶமநம் ந மேநே கௌ³ரீமநோரமண தே சரணௌ ப⁴ஜாமி ॥
17॥

ஸம்ஸாரஸாக³ரவிசாரவிதூ³ரக³ர்தே வ்ரு’த்திர்ந வ்ரு’த்திரபி ஹாரமநோஹரேஷு ।
ஹாரோபஹாரகரணேऽபி ந மே ப்ரவ்ரு’த்தி: கௌ³ரீமநோரமண தே சரணௌ ப⁴ஜாமி ॥
18॥
மந்தா³ரகுந்த³நவபி³ல்வத³லப்ரவாலவல்லீத³லைரபி ந லிங்க³ஸமர்சநாய ।
யத்ந: க்ரு’த: க்ரதுஶதாதி³கத⁴ர்மஜாலை: கௌ³ரீமநோஹரண தே சரணௌ ப⁴ஜாமி ॥
19॥
அங்கா³ரஸாக³ரஶரீரவிகாரபா⁴ர ஸம்ஹார மாரஹர ஹாரவிசாரஹீந: ।
தை³நந்தி³நப்ரலயஸம்ஹரணப்ரவீண கௌ³ரீமநோஹரண தே சரணௌ ப⁴ஜாமி ॥
20॥
மாமேவ மாமகதி⁴யா பரிபஶ்ய பஶ்யகா தாவதாபி தவ தாத வதாதிஹாநி: ।
த்வம் தீ³நப³ந்து⁴ரிதி கிம் ஶ்ருதிஷு ஶ்ருதோऽபி கௌ³ரீமநோஹரண தே சரணௌ
ப⁴ஜாமி ॥ 21॥
॥இதி ஶிவரஹஸ்யாந்தர்க³தே வீரேஶ்வரஸ்துதி: - 1 -கௌ³ரீமநோரமணப⁴ஜநஸ்தோத்ரம்
ஸம்பூர்ணம் ॥
ப்³ரு’ஹஸ்பதிஶதாநந்த³ஸம்வாதே³ வீரேஶ்வரஸ்துதிவர்ணநம்
- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । பூர்வார்த⁴ம் । அத்⁴யாய: 47। 19-

39॥

